
*ئاستی یاریی شەترەنج لە كوردستان چۆن 
دەبینیت ؟

- زۆر ب������ەرەو پێش چووە بەڵام لە ئاس������تی 
كچاندا هێشتا ماویەتی، هەر چەندە یانەكانیش 
تیپی كچانیان هەیە وهەندێكیان ئەنجامیشیان 

باشە.
* بە بۆچوونی تۆ چی بكرێت باشە بۆئەوەی 

ئاستی ئەم یارییە بەرەو پێش بچێت؟
-كردنەوەی پاڵەوانێ�تیی بەردەوام بۆ یاریزانان 
باشترین هۆكارە كە ئاستی یاریزانانی پێ بەرز 
بێتەوە، كردنەوەی كەمپی مەش������ق لە دەرەوە بۆ 

ئەوەی یاریزان زیاتر حەزی بچێتە یارییەكە.
*كێشەو گرفتەكان چین لە یانەی گارە كە 

ڕووبەرووتان دەبنەوە ؟
- بە تەئیكد زۆربەی یانەكان كێشەیان هەیە، 

ئێمەش كێشەمان هەیە وەكو نەبوونی هۆڵی مەشق 
و ی������اری كردن لە یانەك������ەی خۆمان، لەهەموو 
پاڵەوانێتییەكاندا ئێمە بەقورسی بەشداری دەكەین 

بەهۆی نەبوونی توانایەكی باشی دارایی .
*لە زۆر لە یانەكانی عێراق و كوردستان داوا 
كراویت، چۆن بوو یانەی گارەت جێنەهێشتووە؟

-بۆمن شاری دهۆك باشترە لە شارێكی دیكە 
وتاكە یانەیەكیشە لە شارەكەماندا، بۆیە هەر لەم 

یانەیە بەردەوام دەبم.
* دەڵێن یانەكان������ی عێراق بەردەوام داوات لێ 
دەكەن بچیتە ریزەكانیانەوە، ئەم قس������انە تاچەند 

ڕاستە ؟
- بەڵێ چەندین گرێبەس������تم پێش������كەش كراوە 

لەلایەن یانەكانەوە، بەڵام من ڕەتم كردۆتەوە .
*لەگەڵ هەڵبژاردەی عێ������راق خاوەنی چەند 

میدالیایت ؟
-م������ن لە ئاس������تەكانی تەمەن ی������اری دەكەم، 
كردووە،  پاڵەوانییەتی������م  چەندی������ن  بەش������داریی 
ئەنجامی باش������م هەب������ووە لە وڵات������ی ئەڵمانیا 
بەشداری پاڵەوانێتیی جیهانم كرد،پلەی سێیەمم 

بەدەستهێنا.
*خانەوادەكەت هاوكاریت دەكەن؟

- بەڵێ بەردەوام هاوكارمانن لە گشت لایەكەوە 
بە تایبەتی باوكم كە خۆش������ی یاریی ش������ەترەنج 

ئەنجام دەدات هەروەها خوشكەكانیشم.
*پەیام������ت چیە بۆئەو كچان������ەی كە وەرزش 

ناكەن؟
-بەهی������وای ئەوەم ئەوانیش بێن������ە نێو وەرزش، 
چونك������ە وەرزش������ی ش������ەترەنج جیای������ە لەگەڵ 

وەرزشەكانی دیكە، باشترین یارییە بۆ كچان.

            یاریزانی شەترەنج كارین كەمال:  لە پاڵەوانێتیی جیهانیـــــــــــــــــــــــــــــــــــــداپلەی سێیەمم بەدەستهێنا

*چۆن بوو دنیای یاریی گۆڕەپان ومەیدانت هەڵبژارد؟
- ئەوەی ڕاس������تی بێت من هەر لە منداڵیەوە خولیای ڕاكردنم هەبوو، 

زۆریشم حەز لەم یارییە بوو بۆیە توانیم هیوایەكەم بهێنمە دی.
* لە ئێس������تادا ئاستی یاریی گۆڕەپان ومەیدان لە كوردستان چۆن 

دەبینیت ؟
-دەتوانم بڵێم لە ئێس������تادا گرنگییەكی تایبەت بە یاریی گۆڕەپان 
ومەیدان دەدرێت لەس������ەر ئاس������تی كوردس������تان بەتایبەتی لەلایەن 
یەكێتیی گۆڕەپان ومەیدانی كوردس������تان و لێژنەی ئۆڵۆمپییەوە، 
گرنگیی باش������یش بە یانەكان دەدرێت لەسەر ئاستی كوردستاندا 

چەندین یاریگاش كراوەتەوە.
* ئەی ئەم یارییە لە سلێمانی لە چ ئاستێكدایە ؟

ش������ەمام یەكێكە لە یاریزان������ە هەرە بەتواناكانی عێ������راق لەو یاریزانە 
كوردان������ەی كە توانیویەتی بەه������ۆی خێراییەكەی جێپەنجەی لەگەڵ 
یانەی پێشمەرگەی س������لێمانی لە پاڵەوانێتیەكانی دەرەوە و ناوەوەی 
عێ������راق دی������ار بكات،ئەو لەدایكبووی س������اڵی 1986 ی ش������اری 
كەركوكەو خاوەن چەندین ئەنجامی شایستەیە لەسەر ئاستی عێراق 
و كوردستان، بۆ یانەكانی سیروانی نوێ وكەمال سەلیم یاریكردووە، 

ئێمەش لە نزیكەوە ئەم دیمانەیەمان لەگەڵیدا ئەنجامدا.

خۆزگە لە سلێمانیش یاریگایەكی شایســــــــــــــــــــــــــــــــتەی گۆڕەپان و مەیدانمان هەبووایە 
یاریزانی گۆڕەپان و مەیدان شەمام سەمەد: 

كارین كەمال لەدایكبووی ساڵی 1993ی شاری دهۆكە و یەكێكە لە كچە یاریزانە بەناوبانگەكانی یاریی شەترەنج لەسەر ئاستی كوردستان وعێراق و 
خاوەنی چەندین ئەنجامی بەرچاوە لە پاڵەوانێتیە نێودەوڵەتییەكاندا هەروەها ژمارەیەك میدالیای جۆراو جۆری بەدەست هێناوە و بەیەكێك لە باشترین كچە 
وەرزشوانی عێراق و كوردستان هەژماردەكرێت، چاوەڕوانی پاشەڕۆژێكی باشی لێ دەكرێت و ناوبراو یاریزانی یانەی گارەی شاری دهۆك و هەڵبژاردەی 

عێراقە ناوبراو لە نزیكەوە ئەم دیمانەیەمان لەگەڵی ئەنجامدا.

            یاریزانی شەترەنج كارین كەمال:  لە پاڵەوانێتیی جیهانیـــــــــــــــــــــــــــــــــــــداپلەی سێیەمم بەدەستهێنا

- لە ش������اری س������لێمانی چەندین كچە یاریزانی 
بەتوان������ا لە یانەكەم������ان و ش������ارەكەمان هەن، كە 
پاش������ەڕۆژێكی باش چاوەڕوانیان دەكات، سلێمانی 
هەمیش������ە ش������ارێكی پڕ یاریزانی بەتوانا بووە لە 

یاریی گۆڕەپان ومەیدان.
* كەم������ی كردنەوەی پاڵەوانێتیی كێش������ە نابێت 

لەسەر دابەزینی ئاستتان ؟
- ب������ە تەئكید ئەگەر پاڵەوانێت������ی بەبەردەوامی 
ئەنجام نەدرێت، كاریگەریی دەبێت لەس������ەر ئاست 
و توانای یاریزانان،بۆیە ئاستی یاریزان دادەبەزێت، 
پێم باشە بەردەوام پاڵەوانێتی بۆ یاریزانان بكرێتەوە

* وەك كچ������ە یاریزانێ������ك پێت باش������ە بۆ بەرەو 
پێشبردنی ئەم یارییە چی بكرێت ؟

- پێم باشە لە هەموو شارێك یاریگایەكی تایبەت 
هەبێت بە یارییەكانی گۆڕەپان ومەیدان، یانەكانیش 
گرنگی بە تواناكانی ئاس������تەكانی تەمەن بچووك 
بدەن، پاڵەوانێتیی زیاتر بكرێتەوە بۆ پێش������كەوتنی 

زیاتری ئەم یارییە.
*كێشەو گرفتان لەم یارییەدا چییە ؟

-نەبوون������ی یاریگای پێویس������ت بۆیاریزانان هەر 
چەندە یانەی س������لێمانی بە سوپاسەوە یاریگامان 
پێ دەدەن، تاكە یاری������گای یانەكەمان هی یانەی 
پێشمەرگەی سلێمانییە، كەچی تارتانی یاریگاكە 
هەمووی تەقیوە،كە بۆیاریزانان كێش������ە دروس������ت 
دەبێت.بەداخەوە لە شاری سلێمانی وەكو شارەكانی 
هەولێرو دهۆك یاریگایەكی جوان و شایستەیی نیە 

لەم یارییە.
*خانەوادەكەت رێگری لە وەرزش كردنت ناكەن؟
-نەخێرسوپاسی خانەوادەكەشم كە زۆر هاوكارمن 

لە وەرزشكردن.
* هیواو ئاواتت وەكو كچە وەرزشكارێك ؟

-بەهیوای ئەوەم بتوانم لە پاڵەوانێتیەكانی دەرەوە 
ناوەوە ئەنجامی شایس������تە بەدەس������تبهێنم بگەمە 

لوتكەی ئەم یارییە لەكوردستان .
*لە هەڵبژاردەی عێراقی داوا نەكراویت؟

-تاكو ئێس������تا نەخێ������ر، بەڵام ب������ەردەوام دەبم لە 
كێبڕكێ ك������ردن تاكو دەبمە یاریزانی س������ەرەكیی 

هەڵبژاردەكە.

هاوكاریتان  س������لێمانی  پێشمەرگەی  *یانەی 
دەكەن؟

-بەڵێ ه������اوكاری بەردەوامی ئێمەن وتەواوی 
پێداویستییەكانمان بۆ دابین دەكەن .

*جگە ل������ە یاریی گۆڕەپ������ان ومەیدان چی 
یارییەكی دیكەت ئەنجام داوە؟

-پێشتر یاریزانی تۆپی پێ بووم دواتر ڕووم لە 
یاریی گۆڕەپان ومەیدان كرد.

* چ������ی ب������ەو ئافرەتانە دەڵێی������ت كە وەرزش 
ناكەن؟

- بەهیوای ئەوەم ئەوانیش بێنە نێو وەرزشەوەو 
خزمەت بكەن . 

*ئەگەر لە كۆتاییدا شتێكت مابێت ؟
- سوپاس������ی بۆگۆڤ������اری گ������وڵان بەهیوای 
س������ەركەوتنم بۆ ئەم گۆڤارە خۆشەویس������تە كە 
وەرزش������كارانی شارەكانی  لە خزمەتی  بەردەوام 
ئاستەكانیانەوە.سوپاسی  بەهەموو  كوردستاندایە 
مامۆستاكانیشم دەكەم لە قوتابخانە كاتی خۆی 

زۆر هاوكارم بووینە.

خۆزگە لە سلێمانیش یاریگایەكی شایســــــــــــــــــــــــــــــــتەی گۆڕەپان و مەیدانمان هەبووایە 

*حەزدەكەیت یاریی شەترەنج بخرێتە بەرنامەی خوێندنەوە 
لە قوتابخانەكاندا؟

- بەتەئكی������د ئەوە هیوای منە زۆری������ش حەز دەكەم بچێتە 
نێو پرۆگرامی خوێندنەوە، بۆئەوەی س������وودی گشتی هەبێت 

بۆیاریزانان .
* لە یاری ش������ەترەنجدا بە چ یاریزانێك زۆر 

سەرسامیت ؟
- بە یاریزانانی وڵاتی روسیا زۆر 
ئاستم وەكو  سەرس������امم وحەز دەكەم 

ئەوان بێت.
بۆلایەنی  وپێش������نیازت  *داواكاری 

بەرپرس چییە؟
-هیوادارم گرنگیی تایبەت بە یاریی 
لە  ش������ەترەنج  یاریی  بدرێت،  ش������ەترەنج 
گشت شارەكانی كوردستان زیاتر پەرەی 

پێبدرێ�ت و بگاتە لوتكەی وەرزشی 
عێراق.

*كارگێڕانی یانەكەتان 
چ������ۆن هاوكاریتان 

دەكەن؟

-بە شێوەیەكی زۆر باش هاوكارمانن لە گشت 
لایەكەوە.

*بەرنامەت بۆداهاتوو چییە ؟
-بەنی������ازم ب������ەردەوام لە بەرەو پێش������چووندابم، 
بەرنامەیەك������ی توكمە بۆخ������ۆم دابنێم بۆئەوەی 
پەرە بە ئاس������ت و توان������ای خۆم بدەم 
داهاتووش������دا  پاڵەوانیتیەكانی  لە 
ئەنجامێكی دڵخۆش������كەر بەدەست 

بهێنیم.
ل������ە كۆتاییدا ش������تێكت  *ئەگەر 

مابێت؟
-س������وپاس بۆئێوە ئەركتان كێشا، 
وەرزش������كاران  هاوكاریی  بەردەوام 
بكەن لە گشت شارەكانی كوردستان 
بەهیوای ئەوەم ئاستی ئەم یارییە 

زیاتر بەرز بێتەوە. 

یاریزانی گۆڕەپان و مەیدان شەمام سەمەد: 

هالك هەڕەشەی جێهێشتنی یانەی 
زێنێت دەكات

دوای ئ������ەوەی یانەی مانچس������تەر س������یتی لە خولی یانەكان������ی ئەوروپا لە 
قۆناغ������ی یەك������ەم ماڵئاوایی كرد، هەروەها نەیتوان������ی بچێتە جامی یەكێتیی 
ئەوروپا رەخنەیەكی زۆر ئارستەی راهێنەری یانەكە مانشینی كرا، لەمباریەوە 
لە لێدوانێكی دا رۆبێرتۆ مانش������ینی گوتی: چوونە دەرەوەی مانچستەر سیتی 
لە خولی یانە پاڵەوانەكانی ئەوروپا هیچ كێشەیەك نییە، بەڵكو دەبێتە هۆكارێك 
بۆ پارێزگاریكردنی یانەكە لە نازناوی خولی ئینگڵتەرە لە وەرزی ئەمساڵدا.

لە درێژەی قس������ەكانیدا مانش������ینی گوتی: راس������تە ئامانجی ئێمە نازناوی 
خولەكانی ئەوروپا بوو، بەڵام دەبێت بە لایەنێكی دیكەوە س������ەیری ئەم چوونە 
دەرەوەیە بكەین ئەویش سوود وەرگرتن بۆ ئەوەی پارێزگاری لە نازناوی خولی 

ئینگڵتەرە بكەین.
لە كۆتایی قس������ەكانیدا مانش������ینی گوتی: ئێمە لە خولی یانە پاڵەوانەكانی 

ئەوروپا ئاستێكی باش پێشكەش دەكرد، بەڵام تووشی دۆڕان دەهاتین.

مانشینی: چوونە دەرەوەی مانچستەر لە خولی یانەكانی ئەوروپا سوودی هەیە

یاریزان������ی هەڵبژاردەی بەرازیل و یانەی زێنیت س������ان 
بترسبۆرگ رووس������ی هالك، هەڕەش������ەی رۆیشتنی لە 
یانەكەی كرد ئەگەر هاتوو پەیوەندی لەگەڵ راهێنەری 

یانەكە سبالێتی باش نەبێت.
هەفتەی رابڕدوو لە یارییەكانی خولی یانە پاڵەوانەكانی 
ئەوروپا راهێنەری یان������ەی زێنێت لە یارییەكی بەرامبەر 
یانەی ئەی س������ی میلان گۆڕانكاریی ئەنجامدا، كاتێك 
یاریزان هاڵك لە نێو یاریگا هێنا دەرەوە، ئەمەش یاریزانی 

ناوبراوی تووڕە كرد.
لە لێدوانێكی دا هالك گوتی: من و خێزانەكەم هەست 
بە خۆش������ی دەكەین لە رووسیا، بەڵام ئەگەر پەیوەندیم 
لەگەڵ راهێنەر باش نەبێت ئەوا لە گواستنەوەی زستانە 

یانەكە جێدەهێڵم رەنگە بچمە خولی ئیتاڵیاوە.
هاڵك تەمەن 26 ساڵ، لەگەڵ هاتنی بۆ یانەی زێنێت 
تەنیا ش������ەش گۆڵی تۆماركردووە هەرچەن������دە ئەم یاریزانە 
جێگەی بایەخی یانەی چێڵس������ی و گەورە یانەكانی ئەوروپا 

بوو كاتێك لە یانەی پۆرتۆی پۆرتوگالی یاریی دەكرد.

دوای ئەوەی یانەی ڤاڵنسیا بەفەرمی بڕیاری گۆڕینی راهێنەری 
یانەكە ماوریس������یۆ بیلیگرینۆی دا، رۆژنامەكانی ئیس������پانیا ئاماژە 
بەڕۆیشتنی یاریزانی هەڵبژاردەی ئەرژەنتین گاگۆ دەكەین لە یانەی 

ڤاڵنسیا.
بە پێی رۆژنامەی ماركای ئیسپانی، یاریزان گاگۆ پەیوەندییەكی 
بەهێزی لەگەڵ راهێنەری پێش������ووی یانەكە ماوریس������یۆ بیلیگرینۆ 

هەبوو، هەر لەگەڵ رۆیش������تنی ئەم راهێنەرە راستەوخۆ گاگۆ داوای 
لە سەرۆك یانە كردووە دەس������تبەرداری بێت و لە كاتی گواستنەوەی 

زستانە روو لە یانەیەكی دیكەبكات.
هەرچەندە تا ئێس������تا یانەی ڤاڵنسیا بەفەرمی تەئكیدی لەم جۆرە 
هەواڵە نەكردۆتەوە، بەڵام رۆیش������تنی گاگۆ لە یانەكە نزیكە و رەنگە 

لە چەند رۆژی داهاتوودا بەفەرمی هەواڵەكە بڵاوبكرێتەوە.

گاگۆ یانەی ڤاڵنسیا جێدەهێڵێت 

مۆرینهۆ: میسی دەبێتە باشترین 
یاریزانی جیهان

دوای تەواوبوون������ی یارییەكی نێوان هەردوو یان������ەی ریال مەدرید 
و ئەیاكس ئەمس������تردامی هۆڵەندی راهێن������ەری یانەی ریال مەدرید 
مۆرینهۆ ل������ە لێدوانێكی دا گوتی: ئێس������تا بەفەرمی رادەگەیەنم، 
كە یاریزانی بەرش������لۆنە میسی دەبێتە باش������ترین یاریزانی جیهان لە 
س������اڵی 2012، بەهۆی ئەم ریكڵامە بەهێزە، كە لە لایەن ئەس������تێرە 
بەناوبانگەكانی جیهانەوە بۆ دەكرێت. لە درێژەی قسەكانیدا مۆرینهۆ 
گوتی: ئەگەر سەیری رووخس������اری ئەو كەسانە بكەیت، كە مافی 
دەنگدانیان هەیە، دەزانیت كە میسی دەبێتە باشترین یاریزانی جیهان. 
جێگەی باس������ە هەریەكە لە یاریزانان میسی و كریستیانۆ رۆناڵدۆ و 
ئەنێستیا ركابەریی لەسەر نازناوی باشترین یاریزانی جیهان لە ساڵی 

2012 دەكەن.

یانەی چێڵس������ی بەفەرمی هەواڵی مۆركردنی گرێبەست لەگەڵ یاریزانی 
لاوی بەرازیلی والاس بڵاوكردەوە.

كەتێیدا یاریزانی لاوی بەرازیل و یانەی فلۆمێنزی واڵاس لە س������ەرەتای 
وەرزی داهات������وودا پەیوەندیی بە یانەی چێڵس������ی دەكات، هەرچەندە بە پێی 
رێكەوتنەكە لە نێوان هەردوو یانە، یاریزانی ناوبراو لە گواس������تنەوەی زستانە 
دەبێتە یاریزانی یانەی چێڵسی، بەڵام راستەوخۆ ئەم یاریزانە دووبارە پەیوەندی 

بە یانە بەرازیلییەكە دەكات بەشێوەی خواستن تا كۆتایی ئەم ساڵە.
ئ������ەم رێكەوتنە وەكو پەیوەندییەكی بەهێز لە نێوان هەردوو یانە، كاتێك پێش 
دووس������اڵ یانەی چێڵس������ی یاریزانی هەڵبژاردەی بەرازیل دیكۆی فرۆشتە 

یانەی فلۆمێنێسی.
ئەمە پێنجەم یاریزانی بەرازیلیە پەیوەندی بە یانەی چێڵس������ی بكات دوای 

هەریەكە لە یاریزانان داڤید لویس، رامیرێز، ئۆسكار، لویس بیازۆن.

بەرازیلییەكی دیكە پەیوەندیی بە 
چێڵسییەوە دەكات 

وەكو بەرنامەی ساڵانەی خۆی بەمەبەستی زیاترخزمەتكردنی یاریی 
بەرزكردنەوەی قورسایی لە شارەكانی كوردستان و گرنگیدانی زیاتر بە 
ئاستی كچانی شارەكانی كوردستان، بەسەرپەرشتی یەكێتیی ناوەندیی 
بەرزكردنەوەی قورس������ایی كوردس������تان و بەچاودێری لێژنەی ئۆڵۆمپی 
كوردستان و لەهۆڵی داخراوی ش������ەهید فرەنسۆ هەریری لە هەولێری 
پایتەخت، بەبەشداری  46 یاریزان لە 11 یانەی شارەكانی كوردستان، كە 
كێبڕكێیان دەكرد لەسەر حەفت كێشی جیاواز بەمەبەستی بەدەستهێنانی 
ئەنجامەكانی پێشەوەی پاڵەوانێتییەكە، لە پاڵەوانێتیەكەشدا یاریزانانی 

كچانی قەڵا بوونە پاڵەوانی بەرز 
كردنەوەی قورسایی كوردستان 

بەشداربوو توانیان ئاستێكی بەرز 
پێشكەش بكەن،ئەنجامی كۆتایش 

بەم شێوەیە بوو.
ئاستی یانەكان

1-یانەی قەڵا 530خاڵ
2-یانەی باباگوڕگوڕ526خاڵ

ئافرەتان������ی  3-یان������ەی 
هەولێر460خاڵ

ئەنجامی كێشەكان
كێشی 48كگم

1-ئیناس موحس������ین لە یانەی 
قەڵا

كێشی 53كگم
1-ئیسرا موحس������ین لە یانەی 

قەڵا

كێشی 58كگم
یانەی  لە  موحسین  1-ئاوشین 

قەڵا
كێشی 63كگم

یانەی  ل������ە  نەجم  1-س������ۆزان 
باباگوڕگوڕ

كێشی 69كگم
یانەی  لە  حوس������ێن  1-س������ارە 

ئارارات
كێشی 75كگم

1-باخ������ان جومعە ل������ە یانەی 
ئارارات

كێشی +75كگم
1-ئەسماعەبدولكەریم لە یانەی 

باباگوڕگوڕ

داوی ماوەی مانگێك كاركردن لەگەڵ یانەی سێمێل راهێنەری 
رۆمانی ماریان بۆسەرپەرش������تی كردنی یانەكە لە خولی نایابی 
یانەكانی كوردستان، بەڵام بەهۆی هاتنی گرێبەستێك لە وڵاتی 
ئوردەن بۆ ڕاهێنەری ناوبراو دەس������تی لە مەشقی یانەكە هەڵگرت 
بە ڕەزامەندیی یانەی ناوبراو، بۆئەم ئەم مەبەستەش یانەی سێمێل 
گەیشتە ر ێكەوتن لەگەڵ راهێنەرێكی دیكەی رۆمانی پیشەگەر 
ك������ە ئەویش هەر لە وڵاتی س������وریا مەش������قی یانەكانی داواتەوە، 

لە ئێستاش������دا یانەی س������ێمێل بەفەرمی گەیش������تە 
رێكەوتن لەگەڵ ڕاهێنەری رۆمانی )راوتان جون (

كە پێش������تر لەگەل یانە عەرەبییەكان كاری كردووە، لەم بارەش������ەوە 
بەشیر سەبری سەرۆكی یانەی سێمێل گوتی » ئێمە هەر چەندە 
لەگەڵ ماریانی رۆمانی قسەمان كردبوو بۆئەوەی سەرپەرشتیی 
مەش������قی یانەكەمان بكات، بەڵام بەه������ۆی ئەوەی كە ئێمە هیچ 
گرێبەس������تێكی فەرمیمان لەگەڵی مۆرنەكردب������وو، لەبەرئەوەی 
ئ������ەو ماوەیەی كە لەگ������ەڵ ئێمە بوو هیچ بۆندێ������ك لە نێوانمان 
نەبووە، بۆیە لە چەند رۆژی رابردوودا ماریان گرێبەس������تێكی لە 
یانەیەكی ئوردەنی بۆهاتووە، چۆتە ئوردەن ئێمەش لە شوێنی ئەو 
لە رێگای ساڵح جابری یاریزانی یانەی زاخۆ گرێبەستمان لەگەڵ 
ڕاهێنەرێك������ی دیكەی رۆمانی )راوتان جون(مۆركردووە بۆئەوەی 
مەشقی یانەكەمان بگرێتە ئەستۆ، گرێبەستەكەشی بۆ یەك وەرزە، 
لە بارەی بڕی گرێبەستەكەی سەرۆكی یانەی سێمێل ئامادەنەبوو 
بڕی گرێبەستەكەی ئاش������كرا بكات گوتی گرێبەستێكە لەگەل 
موچەیەكی مانگانە سەرپەرشتی یانەكە دەكات، جێگای ئاماژە 
پێكردنە راوتان لەگەڵ هەڵبژاردەی لاوانی سوریا و یانەی حەتینی 
سوری و یانەی ئیتفاقی سعودی كاریكردوە خاوەنی ئەزمونێكی 

باشە لە كاری ڕاهێنەری.ئەم وەرزەشە.

یانەی سێمێل 
ڕاهێنەرێكی رۆمانی دەهێنێت

دوای ئەوەی یانەی س������لێمانی لەش������ەش 
یاری لە خولی بژاردەكانی یانەكانی عێراقی 
نەیتوانی هیچ سەركەوتنێك بەدەست بهێنێت، 
بەهۆی ئەنجام������ە خراپەكانی لە خولەكەدا، 
بۆیە ڕاهێنەری پێش������ووی یانەكە خەس������رۆ 
گورون دەس������تی لە ئەركی ڕاهێنەرایەتیی 
یانەكە كێش������ایەوە، لە شوێنی ئەویش یانەی 
سلێمانی بڕیاری دا كە باسم قاسم ڕاهێنەری 
پێشووی هەریەك لە یانەكانی دهۆك و زاخۆ 
و ش������ورتە بكاتە ڕاهێنەری یانەكەی و بۆ 
ئەوەی تیپ������ی تۆپی یانەی س������لێمانی لە 
خولی بژاردە هەستێتەوە سەرپێ و هاندەرانی 
ئاشت بكاتەوە كە لەش������ەش یاریی ڕابردوو 
تەنیا یەك خاڵی بەدەس������تهێناوە،لەم بارەشەوە 
مەلا جەبار ئەندامی دەس������تەی كارگێڕی 

یانەی سلێمانی بەگۆڤاری گوڵانی گوت: 
ئێمە بەمەبەس������تی باشتر بوونی ئەنجامی 
یانەكەم������ان لەخولی ب������ژاردەی یانەكانی 
عێراقی، كە ئەمساڵ توانیومانە دووبارە 
ب������ژاردەی یانەكانی  بگەڕیێنەوە خولی 
عێراقی، بۆیە لەشەش یاریی ڕابردوو 
شایس������تە  ئاس������تێكی  نەمانتوان������ی 
پێش������كەش بكەین، بۆیە لە ش������وێنی 
یانەی  ڕاهێنەری  گورونی  خەس������رۆ 

سلێمانی باسم قاسمان كردە ڕاهێنەری 
یانەكە وگوتیش������ی خەسرۆ گورون لە 
یانەكەمان دەمێنێ�تەوە وەكو یاریدەدەری 
باسم قاسم، گوتیشی لەم بڕوایەدام 
بتوانین ئاستی تیپەكەمان لە خولی 

بژاردە بەرەو پێش ببەین. 

سلێمانی ڕاهێنەرێكی نوێ دیاری دەكات

هەر چەندە یەكەم جارە لەمێژووی وەرزشی 
كوردس������تان كوردێ������ك لە یەكێك ل������ە یارییە 
وەرزش������ییە جیهانیی������ەكان ببێتە س������ەرۆكی 
یەكێتی������ی لەش جوانی ئاس������یا، لە رۆژانی 
ڕابردووشدا لە شاری هەولێر بە ئامادەبوونی 
سەرۆك و ئەندامانی یەكێ�تیی وابای جیهانی 
بۆیاری������ی لەش جوانی ئامادەی پاڵەوانێتیی 
واب������ای یاریزانانی كوردس������تان بوون كە لە 
پایتەختی كوردستان بەڕێوەچوو، كوردستانیش 
پاڵەوانێتییەكە س������ەركەوتنی گەورەی  ل������ە 
بە دەس������تهێنا، هەر بۆیە لە كۆبوونەوەیەكدا 
یەكێتیی واب������ای جیهانی بڕیاری ئەوەی دا 
كەوا ئەحمەد ڕامبۆ كەس������ایەتی وەرزشوانی 
لەش جوانی ش������اری هەولێر بكاتە سەرۆكی 

یەكێتی وابای ئاس������یا، لەم بارەشەوە ئەحمەد ڕامبۆ بۆ 
گۆڤاری گوڵان روونی كردەوە : دوای كۆبوونەوەی 
یەكێتیی وابای جیهانی لە شاری هەولێر بڕیاری 
ئەوەیاندا كە من بكەنە سەرۆكی یەكێتیی وابای 
ئاس������یا، بۆیەكەم جاریشە من وەكو كوردێك ئەو 
پۆس������تە وەربگرم، گوتیشی ئەم وابایە تەنیا لە 
ئەوروپایە هێشتا بەتەواوی نەهاتۆتە ئاسیا چەند 
یەكێتییەكیان هەیە لە هندستان و ژاپۆن و چەند 
ناوچەیەكی دیكە،منی������ش هەریەك لە وڵاتانی 
عێ������راق و ئێرانم كردە ئەندام ل������ە یەكێتییەكە و 
بەرنامەشم هەیە گرنگیی زیاتر بەم یەكێتییە بدەم 

لە ئاس������یا وبارەگای ئەم یەكێتییە لە ش������اری 
هەولێ������ر دەبێت بەرنامەی تایبەتیش������م 

دەبێت بۆكوردستان.

بۆ یەكەم جار كوردێك دەبێتە سەرۆكی لەشجوانیی ئاسیا


